
新涼柬彥先

作者：鍾惺　明

本作品收錄於《鍾惺集》

其一

氣變中宵後，秋驚二日餘。

新涼聊取適，殘暑不遑除。

雲淡河逾淺，風輕木未疏。

問君視前夕，旅況較何如？

又

秋亦非無暑，涼從此漸生。

天清何必夜，林靜偶然聲。

好雨能先月，輕寒不礙晴。

共茲流火夕，誰動授衣情？

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

